
GJYKATA THEMELORE GJAKOVE / DEGA NE MALISHEVE, Departamenti i
Pérgjithshém - Divizioni Civil, gjyqtarja Hatixhe Begaj, me bashképunétorin profesional Senad
Telaku, né céshtjen juridike kontestimore té paditésit M.K.nga fshati B.-Komuna e Malishevés,
té cilin me autorizim e pérfagéson av. Labinot Murati nga Prishtina, me adresé rr. “Fehmi
Agani”, 79/8, kundér té paditurés Komuna e Malishevés-Drejtoria Komunale e Arsimit dhe
Edukimit, té cilén e pérfagéson avokati publik komunal Mujé Sahitaj, sipas bazés juridike pér
kompensimin e té ardhurave nga marrédhénia e punés mbi bazén e kualifikimit, jashté seancés
gjyqgésore, me daté 29.10.2024 mori kété:

AKTGIYKIM

I.  APROVOHET né térési si e bazuar kérkesépadia e paditésit M.K.nga fshati B.-
Komuna e Malishevés dhe DETYROHET e paditura Komuna e Malishevés—Drejtoria
Komunale e Arsimit dhe Edukimit, gé paditésit, né emér té kompensimit té té ardhurave
nga marrédhénia e punés mbi bazén e kualifikimit ose licencimit, pér periudhén kohore
prej datés 01.08.2021 deri mé daté 15.01.2022 apo pér 6 muaj t’ia paguajé shumén e
pérgjithshme prej 332.10 €uro, me kamaté ligjore prej 8%, nga dita e parashtrimit té
padisé mé daté 21.11.2023 e deri né pagesén definitive, té gjitha kéto né afat prej 7 ditésh,
pas plotfugishmérisé sé kétij aktgjykimi, nén kércénim té pérmbarimit.

l. DETYROHET e paditura Komuna e Malishevés - Drejtoria Komunale e Arsimit dhe
Edukimit, q& paditésit t’ia kompensojé shpenzimet e procedurés né shumén prej 99.00
euro, ndérsa REFUZOHET kérkesa e paditésit pér kompensimin e shpenzimeve mbi
shumén e aprovuar, konkretisht shuma prej 26.00 euro.

Arsyetim

Paditési M.K.pérmes sé autorizuarit té tij, né kété gjykaté me datén 21.11.2023, ka
ushtruar padi kundér té paditurés Komuna e Malishevés — Drejtoria Komunale e Arsimit dhe
Edukimit, pér kompensimin e té ardhurave nga marrédhénia e punés mbi bazén e kualifikimit,
duke theksuar se paditési deri para daljes né pension me daté 15.01.2022 ka gené i punésuar tek
e paditura si mésimdhénés né SHFMU “Tafil Kelmendi” né fshatin B.-Komuna e Malishevés.
Ka kérkuar qé€ né emér t&€ kualifikimit, paditésit t’i paguhet diferenca n€ pagé nga data 01.08.2021
deri me daté 15.01.2022, né shumén prej 332.10 euro, ka kérkuar kamatén ligjore, si dhe
shpenzimet procedurale.

1(5)



2023:281942

Numri i léndés: 2023:281941
Daté: 29.10.2024
Numri i dokumentit: 06369678

Gjykata pas shqyrtimit paraprak té padisé sé paditésit, e ka njoftuar té paditurén me
aktvendim mbi dhénien e pérgjigjes né padi.

E paditura Komuna e Malishevés, pérmes sé autorizuarit sé saj Mujé Sahitaj-avokat
publik i komunés, né kété gjykaté ka parashtruar pérgjigje né padi me daté 21.05.2024, ku ka
theksuar se né kété rast lidhur me pagesén e kualifikimit nuk ka asnjé bazé ligjore né kontratén
kolektive, pér faktin se né bazé té kontratés sé mésimdhénésve kualifikimi u paguhet ¢do
mésimdhénési gé éshté paraqitur né kontratén e punés gradimi mbi pagén bazé. Tutje ka theksuar
se bazuar né Kontratén Kolektive té& Arsimit né Kosoveé té datés 18.04.2021, né vecanti né nenin
7 pikal.3 té késaj kontrate pércaktohet se me licencim fitohet e drejta pér puné, avancim né
karrieré dhe zhvillim profesional né bazé té legjislacionit té punés né fugi dhe se té punésuarve
u mundésohet kualifikimi pa shképutje nga puna sipas legjislacionit mbi bazén e kualifikimit dhe
até: Mésimdhénés me diplomé fakulteti tri dhe katér vjecare 27% té pagés bazé, e ndér tjera ka
shtuar se kjo kérkesépadi éshté e paarsyeshme edhe pér nga lartésia e shumés qé éshté kérkuar.
Poashtu sipas pretendimeve té té autorizuarit té sé paditurés dispozitat e kétij neni té sipércituar
nuk kané karakter imperativ dhe si e tillé nuk e obligon asnjérin nga subjektet e pérfshira né
procesin e licencimit dhe se nga kjo dispozité shihet garté se géllimi i saj &shté ngritja kualitative
pér mésimdhénésit e angazhuar dhe asesi detyrimi pér kompensim. Ky kompensim nuk éshté i
pérfshiré as né kapitullin IV té késaj kontrate, ku né nenin 35, jané paraparé detyrimet pér
kompensim, ashtu gé nga pika 4 deri né pikén 10 jané pércaktuar kéto obligime financiare té té
paditurés: kompensimi pér orét shtesé, shpenzimet e udhétimit, shtesa pér pérvojén e punés,
shujta, paga jubilare e pércjellése dhe pérfshirja e inflacionit né shkallé té pranuar nga enti i
statistikave, por nuk éshté pérfshiré edhe licencimi dhe obligimi i pagesés né shkallé si¢ éshté
pércaktuar né nenin 7 té késaj kontrate pér shkak té mungesés dhe mosplanifikimit té buxhetit
lidhur me kualifikimin arsimor. Pér mé tepér, paragrafin 3 té nenit 35 té késaj kontrate qartazi
pércaktohet se: “Pagat e punétoréve, punonjésve t&é sistemit t€ arsimit pércaktohen me aktet
ligjore e nénligjore né fugi. Pér ndryshimet dhe shtesat, plotésimet dhe rritjet e métejshme té
pagave té punonjésve té sistemit té arsimit, punédhénési éshté i detyruar gé né procesin e hartimit
té buxhetit té ¢do viti té konsultohet dhe té marré mendimin e SBASHK-ut, nénshkruese e késaj
kontrate, pérpara se propozimet pérkatése t& dorézohen n€ Qeveri pér miratim”, andaj me rastin
e kualifikimit, do té rritet paga bazé e mésimdhénésve né ményré automatike, por gé lidhur me
ndryshimet né pagé té tyre duhet té zbatohen rregullat e sipércituara. Ka theksuar poashtu se
lidhur me kété padi té parashtruar nga ana e paditésit e njéjta ka arritur parashkrimin né bazé té
nenit 352 dhe 353 par.1 té LMD-sé. | ka propozuar gjykatés gé padiné e paditésit ta refuzojé né
térési si té pa bazuar sepse nuk ekziston asnjé bazé ligjore. Shpenzimet e procedurés nuk i ka
kérkuar.

Me géllim té vértetimit té drejté dhe té ploté té gjendjes faktike lidhur me céshtjen
konkrete juridike, gjykata i shqyrtoi kéto prova dhe até: Kontrata e punés nr.11/985 e datés
06.10.2020, diplomén e kualifikimit té larté nr.365, licencén e mésimdhénésit nr.100008122, dhe
listén e pagés té léshuar nga buxheti i Republikés sé Kosovés.

Gjykata pas shqgyrtimit té padisé, provave gé gjenden né shkresat e Iéndés, si dhe
pérgjigjes né padi té paraqgitur nga ana e té paditurés, né kuptim té nenit 8 lidhur me nenin 398

té LPK-sé, gjeti se jané plotésuar kushtet pér dhénien e aktgjykimit jashté seancés dhe erdhi né
pérfundim se kérkesépadia e paditésit éshté pjesérisht e themelté dhe si e tillé u aprovua.

Nga parashtrimet e paléve ndérgjygése té paragitura me padi dhe pérgjigje né padi,
gjykata ka gjetur se nga Kontrata e punés pér paditésin e léshuar nga Komuna e Malishevés-
Drejtoria Komunale e Arsimit dhe Edukimit (kétu e paditura), paditési i lartcekur ka gené né
marrédhénie pune tek e paditura n€ shkollén SHFMU “Tafil Kelmendi” né fshatin B.-Komuna e
Malishevés, si mésimdhénés.

Nga diploma e kualifikimit té larté, vértetohet fakti se: Paditési M.K.shkollén e larté
pedagogjike e ka mbaruar me daté 04 gershor 2003 (diploma nr.365) né Universitetin e
Prishtinés-Shkolla e Larté Pedagogjike né Prishting, dhe ka marré kualifikimin si arsimtar i
gjuhés dhe letérsisé shqipe. Po ashtu nga licenca e mésimdhénésit vértetohet fakti se paditési ka
pasur licencé té rregullt dhe lloj té licencés sé karrierés me numér 100008122. Bazuar né listén
e pagave té léshuar nga Buxheti i Republikés sé Kosovés, vértetohet fakti se paditési ka realizuar
pagé bazg né lartési prej 421.00 €uro, dhe né emér té kualifikimit me shkollé té larté pedagogjike
paditésit nuk i éshté paguar as shuma nga 58.32 €uro (siq pretendon paditési) dhe kjo listé e
pagave vértetohet edhe me datén e lindjes gé pérputhet me diplomén dhe licencén e lartcekur, si
dhe me numrin personal. Gjykata konform nenit 329 par.1 té LPK-sé, i cili pércakton se “Shkresa
té cilén e ka hartuar né formén e caktuar organi shtetéror brenda kufijve t& kompetencés sé vet,
si dhe shkresa té cilén né formé té tillé e ka hartuar ndérmarrja apo organizata tjetér né
ushtrimin e autorizimeve publike gé i jané besuar me ligj (dokumenti publik), provon saktésiné
e asaj gé konfirmohet apo caktohet né té”, provave té lartcekura gjykata ia fali besimin ¢ ploté
ngase éshté béré e besueshme fugia provuese e tyre.

Gjykata gjen se né rastin né fjalé zbatohen dispozitat e Vendimit té Qeverisé sé
Republikés sé Kosovés, me nr.01/33 té datés 29.08.2008. Késhtu, né pikén 1. té kétij vendimi,
pércaktohet qé: “Nga 1 shtatori 2008 té gjithé mésimdhénésit, drejtorét (zévendésdrejtorét) dhe
bashképunétorét profesional né shkollat e Republikés sé Kosovés, do té kené rritje té pagave té
tyre né bazé té kritereve té licencimit”. Ndérsa, né pikén 4. t€ vendimit né fjalé parashihet ngritja
e pagés sipas shkallés apo nivelit té kualifikimit ose licencimit, né té cilén pércaktohet se:
“Mésimdhénésit, drejtorét (zévendésdrejtorét) dhe bashképunétorét profesional, té pajisur: 1).
Me diplomé té Shkollés Normale pérfitojné ngritje té pagés bazé prej 10%; 2). Me diplomé té
Shkollés sé Larté Pedagogjike pérfitojné ngritje té pagés bazé prej 19%, 3). Me diplomé
universitare 3 dhe 4 vjet pérfitojné ngritje té pagés bazé prej 27%. Pastaj, bazuar né mendimin
juridik nr. 214/2023 té datés 09.10.2023, né pikén | té tij pércaktohet q&: “Pér kérkesat e
mésimdhénésve pér kompensim mbi bazén e kualifikimit (licencimit), kompensimi béhet sipas
kushteve dhe kritereve té pércaktuara me Vendimin e Qeverisé sé Republikés sé Kosovés, me
nr.01/33, daté 29.08.2008”. Pasi nga provat e lartcekura u vértetua se paditési ka gené né
marrédhénie pune tek e paditura, se i njéjti ka diplomé té shkollés sé larté pedagogjike dhe ka
pasur kualifikimin si arsimtar i gjuhés dhe letérsisé shqipe, ka pasur licencé té rregullt dhe lloj
té licencés sé Kkarrierés, rezulton se konform vendimit té lartcekur, paditésit i takon e drejta e
kompensimit té té ardhurave nga marrédhénia e punés mbi bazén e kualifikimit.

Gjykata vlerésoi se e paditura nuk ia ka kompensuar paditésit pagén sipas pérgindjes pér
shkak té kualifikimit shkollor, pérkatésisht me shkollé té larté pedagogjike, pasi qé nuk éshté
paguar fare pér kualifikim (fakt i provuar nga lista e pagave), ndérsa sipas pérgindjes sé
pércaktuar né Vendimin e Qeverisé, &shté dashur té paguhet né shumén prej 79.99 euro, (27% e
pagés bazé 421.00 euro), mirépo paditési ka kérkuar qé pér ¢do muaj t’i paguhet shuma prej
55.35 euro dhe até pér 6 muaj x 55.35=332.10 euro, konkretisht pér periudhén kohore nga muaji
gusht 2021 e deri né muajin janar 2022, pérkatésisht 6 muaj, ashtu qé pér kété periudhé paditésit
i takon diferenca pér ¢cdo muaj nga 55.35 euro, andaj gjykata vendosi brenda kufijve té
kérkesépadisé.

Megenése nga parashtresa e padisé u konstatua se paditési ka gené né marrédhénie pune
tek e paditura, fakt ky gé nuk u kontestua nga ana e té paditurés, dhe pérkundér faktit se e paditura
e ka kontestuar padiné dhe kérkesépadiné e paditésit sa i pérket kompensimit pér kualifikim
sepse sipas té njéjtés mésimdhénésit paguhen pér ¢cdo muaj pér kualifikim, gjithashtu edhe pér
gjykatén té njéjtat jané té pa kontestueshme dhe si té tilla jané té besueshme mbi bazén e provave
té administruara, andaj gjykata konsideron se jané plotésuar kushtet pér dhénien e aktgjykimit
jashté seance konform nenit 398 té LPK-sé ku parashihet qé: “Kur gjykata, pasi t'i arrijé
pérgjigja né padi, konstaton se ndérmjet paléve nuk éshté kontestuese gjendja faktike, dhe se nuk
ekzistojné pengesa té tjera pér dhénien e vendimit meritor, atéheré ajo, pa caktuar fare seancé
gjygésore, mund ta jep aktgjykimin me té cilén e pranon si té themelté kérkesépadiné”, duke ia
aprovuar térésisht kérkesépadiné e paditésit pér kompensimin e té ardhurave nga marrédhénia e
punés né bazeé té kualifikimit dhe até pér periudhén nga muaji gusht 2021 e deri né muajin janar
2022.

Gjykata vendosi sikurse né dispozitiv té kétij aktgjykimi duke aprovuar shumat pérkatése
dhe duke llogaritur kamatén ligjore, bazuar né nenin 382 par. 1 dhe 2 t¢ LMD-sé, duke e
llogaritur té njéjtén nga dita e parashtrimit té padisé mé daté 21.11.2023, bazuar né Mendimin
Juridik pér Kamatén té Gjykatés Supreme té Kosoveés nr. 265/2020 té datés 02.12.2020, pasi né
rastin konkret pala e paditur éshté vonuar né pérmbushjen e obligimit ndaj paditésit.

Gjykata e ka vlerésuar pretendimin e té paditurés né lidhje me mungesén e bazés ligjore
né kontratén kolektive pasi ky kompensim nuk éshté pérfshiré as né kapitullin IV té késaj
kontrate, mirépo kété pretendim e refuzoi pér shkak se baza e kérkesépadisé rrjedh nga Vendimi
I Qeverisé sé Republikés sé Kosovés numér 01/33 i datés 29.08.2008.

Sa i pérket pretendimit té dnéné né pérgjigje né padi se né rastin né fjalé kemi parashkrim
té kérkesés né térési, ky pretendim éshté térésisht i pabazuar, ngase kérkesépadiné paditési e
bazon pér periudhén e kérkuar prej datés 01.08.2021 deri me daté 15.01.2022 pasi konform nenit
87 té Ligjit Nr.03/L-212 t& Punés, i njéjti ka pércaktuar se “T€ gjitha kérkesat nga marrédhénia
e punés né para, parashkruhen brenda afatit prej tri (3) vitesh, nga dita e paraqitjes sé kérkesés”,
e gé né rastin konkret duke pasur parasysh se padia éshté paragitur me daté 21.11.2023, rezulton
se pér periudhén e lartcekur, padia éshté paragitur brenda afatit prej tre viteve nga koha kur ka
lindur e drejta pér kérkesén nga marrédhénia e punés, pér kété periudhé kohore.

Mé konkretisht, me paragitjen e padisé né gjykaté mé daté 21.11.2023, né kuptim té nenit
369 té LMD-sé ku theksohet se: “Parashkrimi ndérprehet me paragitjen e padisé dhe me ¢do

veprim tjetér té kreditorit t¢ ndérmarur kundér debitorit para gjykatés ose autoriteti tjetér
kompetent me géllim vértetimi, sigurimi ose realizimi té kérkesés”, gjykata vleréson se né kété
rast éshté ndérpreré parashkrimi pér periudhén 01.08.2021 e deri mé 15.01.2022 dhe padia e
njéjté éshté paragitur brenda afatit ligjor.

Sa i pérket pretendimeve lidhur me mungesén e buxhetit, dhe até se punédhénési éshté i
detyruar gé né procesin e hartimit té buxhetit té ¢cdo viti té konsultohet dhe té marré mendimin e
SBASHK-ut, nénshkruese e késaj Kontrate Kolektive t& Arsimit né Kosové, pérpara se
propozimet té dérgohen né Qeveri pér miratim, edhe ky pretendim éshté i pabazuar dhe nuk gjen
mbéshtetje né asnjé normé ligjore té aplikueshme, e pér mé tepér gjykata i vleréson si té
paréndésishme pér té vendosur ndryshe né kété céshtje juridike kontestuese, pasi gé paditésja
nuk éshté pérgjegjése pér planifikimin e buxhetit pér obligimet gé dalin nga Vendimi numér
01/33, andaj edhe rrethanat subjektive té té paditurés lidhur me mos planifikimin me kohé té
buxhetit pér zbatimin e vendimit té lartcekur nuk e liron té njéjtén nga detyrimi pér pagesén e
kétyre shpenzimeve.

Gjykata ka vlerésuar edhe theksimet e tjera té paléve ndérgjyqgése por ka gjetur se té
njéjtat jané pa ndikim né nxjerrjen e kétij aktgjykimi.

Vendimi mbi shpenzimet procedurale éshté marré konform nenit 449, 452 dhe 453 par.
2 té LPK-sé, duke obliguar té paditurén gé né emér té shpenzimeve té procedurés kontestimore,
paditésit t’ia paguajé shumén e pérgjithshme prej 99 euro, sipas Tarifés sé Odés sé Avokatéve,
pér pérpilimin e padisé shumén prej 78.00 euro dhe pér taksé gjygésore shumén prej 21.00
euro, ndérsa refuzoi shumén prej 26.00 pér pérpilim padie, sipas numrit tarifor 6 té Tarifés sé
Odés sé avokatéve (kontestet e vlerés sé vogeél).

Prandaj, gjykata bazuar né arsyet e cekura mé larté, bazuar né nenin 143 lidhur me nenin
398 té LPK-sé, vendosi si né dispozitiv té kétij aktgjykimi.

GJYKATA THEMELORE GJAKOVE - DEGA NE MALISHEVE
Departamenti i Pérgjithshém/Divizioni civil
C.nr.600/23, daté 29.10.2024

Gjyqtarja
Hatixhe Begaj

KESHILLE JURIDIKE: Kundér kétij aktgjykimi éshté e lejuar Ankesa né afat prej 7 ditésh
nga marrja e té njéjtit, pérmes késaj gjykate, pér Gjykatén e Apelit né Prishtiné. Ankesa duhet té
paragitet né kopje té mjaftueshme pér palét dhe gjykatén.

